
ULAMA’ PEWARIS NABI 

11 OKTOBER 2024 | 8 RABIULAWAL 1446H 

 

َاَ  شح ن َِو نّْ ُِسّْ ُُوََّْ نحْ َُُْ شح ُُ َلّلهّ َنّْ ُُهُ َو نْ عُْ ِّ حْ تْ  ت عّينُهَُو ن سْح دُهَُو ن سح م  َنَ  دَُلِّلهّ لْح مح
َل هُ َ ه ِدّي  لّلحَف لاَ  نُضّلََّل هَُو ن شَيُضح دّهَّاللهَُف لاَ  ِلّن ِ َن شَيْ هح يهّئ ِتَّْ عحم  َس 
َمُُ مَّدًاَ دَُْ نََّس يهّد نَ  ه  حُ َل هُ،َو ْ  يُّك   ُ هَُلاَ  د  اللهَُو حح َلآَاّل ه َإّلاََّ دَُْ نح ه  حُ  ْ

لُهَُُ  َ سُ  ع بحدُهَُو 
ِبّهَّْ جْح عّين  َ َمُُ مَّدٍَو ع ل ىَآلّهَّو ْ صحح   ا للههُمََّص لهَّو س لهّمحَع ل ىَس يهّدّنَ 

 ْ نََِّبْ عحدُ،
نُ  اَّفْ ي َِعّب ِد َالله،َ،َ ز َالحمُتَّْقُ َفِ  ُ ىَاّلله،َفْ ق دح َبتّْ قح ي  و ُْوصّيكُمحَو إّيََّّ اَاللهَ  حُ َتَّْقُ

 

Marilah kita bersama-sama meningkatkan ketakwaan kepada Allah 

Subhanahu wa-Ta’ala dengan melaksanakan segala perintah dan 

meninggalkan segala larangan-Nya. Mudah-mudahan kita diberkati Allah 

Subhanahu wa-Ta’ala di dunia dan akhirat. 

 

Sidang Jumaat yang dirahmati Allah Ta'ala, 

 

Ulama memiliki kedudukan istimewa dalam Islam. Ulama  adalah 

orang yang memiliki kepakaran dan keahlian yang mendalam dalam ilmu 

Islam, mereka memberi sumbangan yang besar untuk mengajar dan 

menyebarkan ilmu Islam kepada kita semua. Allah Azza Wa Jalla 

memberi kemuliaan kepada mereka sehingga menyatakan hanya orang 

yang takut kepada Allah adalah ulama, Firman Allah Subhanahu wa 

Ta'ala dalam surah Fathir ayat 28: 

يْما  اللها مانَ الشَّيطاَنا الرَجا  أعُوذُ بِا

مَا يََۡشََ  َ إنَِّ ؤُا   مِنۡ عِبَادِهِ  ٱللَّّ َ إنَِّ   ٱلۡعُلمَََٰٓ  ٢٨عَزِيزٌ غَفُورٌ  ٱللَّّ
 

Yang bermaksud: “Sebenarnya yang menaruh bimbang dan takut 

(melanggar perintah) Allah daripada kalangan hamba-hambaNya 

hanyalah ulama. Sesungguhnya Allah Maha Perkasa lagi Maha 

Pengampun.” 

 

Para ulama semenjak zaman sahabat dan diikuti dari satu generasi 

ke generasi sehingga ke zaman kita hari ini, mereka melakukan tugas 

yang besar iaitu mewarisi ilmu Rasulullah sallallahu`alaihi wasallam 

untuk disampaikan kepada kita. Hari ini kita mengecapi nikmat hidayah 

Islam, dapat melakukan ibadat yang benar dan mengetahui hukum halal 

dan haram kerana jasa para ulama yang menyampaikan ilmu dan dakwah 

kepada kita. Rasulullah Sallallahu Alaihi Wasallam telah menyatakan 

kelebihan ulama dalam hadis riwayat  Abu Daud, 

 

لَةَ الْبَدْرِ عَلَى سَائرِِ الْكَوَاكِبِ وَإِنَّ   وَإِنَّ فَضْلَ الْعَالِِِ عَلَى الْعَابِدِ كَفَضْلِ الْقَمَرِ ليَ ْ

اَ وَرَّثوُا ا لْعِلْمَ فَمَنْ أَخَذَهُ  الْعُلَمَاءَ وَرثَةَُ الْْنَبِْيَاءِ وَإِنَّ الْْنَبِْيَاءَ لَِْ يُ وَر ثِوُا دِينَاراً وَلََ دِرْهََاً وَإِنََّّ

 أَخَذَ بَِِظ ٍّ وَافِرٍّ 

Yang bermaksud: “Sesungguhnya keutamaan ulama ke atas ahli ibadah 

adalah seperti kelebihan bulan purnama ke atas seluruh bintang. Para 

ulama adalah pewaris Nabi, mereka tidak mewariskan dinar atau dirham, 

tetapi mereka mewariskan ilmu, sesiapa yang mengambilnya, maka ia 

telah mengambil keuntungan yang besar.” 

 

Berdasarkan hadis ini, ingatlah! Sesungguhnya Rasulullah  

Sallallahu Alaihi Wasallam menegaskan bahawa para ulama adalah 

pewaris para Nabi. 

 

Sidang Jumaat yang dirahmati Allah Subhanahu wa Ta'ala, 

 

Allah Azza Wa Jalla dan Rasul-Nya memuji para ulama. Ini 

menuntut kita semua untuk  menghormati dan juga memuliakan mereka. 

Sejak zaman berzaman para ulama bukan semata-mata menyebarkan ilmu 

pengetahuan bahkan mereka juga terlibat dalam perjuangan dan jihad. 

Sejarah negara kita membuktikan para ulama turut terlibat untuk 

memperjuangkan kemerdekaan negara dan menghalau penjajah dari 

Tanah air. Tok Gajah, Mat Kilau, Tok Janggut, Tokku Paloh, Tuan Guru 

Abdul Rahman Limbong, Datuk Maharajalela, Tok Kenali dan ramai lagi, 

mereka semua memberikan kesedaran kepada ummah tentang kewajiban 

memerdekakan tanah air. 

Marilah kita semua menanam perasaan hormat kepada para ulama 

kerana sumbangan dan jasa mereka yang besar. Lihatlah sanjungan tinggi 

Imam Ahmad kepada Imam Shafie dengan katanya, 

 

Allah Ta’ala telah menganugerahkan Imam al-Syafi’i kepada kita. Kami 

telah mempelajari perkataan sesebuah kaum dan menulis kitab-kitab 

mereka sehingga datang kepada kami Imam al-Syafi’i. Setelah kami 

mendengar ucapannya, maka kami dapat mengetahui bahawa beliau 

paling alim berbanding lainnya. Kami telah mendampingi beliau pada 

siang dan malam hari, maka tiada kami lihat kepadanya melainkan 

kesemuanya baik. 

 

Berusahalah untuk mendampingi para ulama yang berhampiran 

dengan kita untuk mengambil ilmu dan nasihat daripada mereka. Ingatlah 

kematian para ulama merupakan tanda hilangnya ilmu dan apabila ilmu 

hilang maka umat terdedah kepada kesesatan sebagaimana hadis 

Rasulullah sallallahu`alaihi wasallam yang diriwayatkan oleh Imam al-

Bukhari yang bermaksud, 

 

“Sesungguhnya Allah Azza Wa Jalla tidak menghapus ilmu pengetahuan 

dengan cara mengambil sekaligus daripada hamba-hamba-Nya. Tetapi 

Allah Azza Wa Jalla menghapus ilmu pengetahuan itu dengan kematian 

ulama sehingga tiada lagi orang yang alim. Ketika itu orang ramai 

melantik ketua-ketua mereka dari kalangan orang yang jahil dan apabila 

mereka ditanya mereka memberi fatwa dengan sewenang-wenangnya 

tanpa berpandukan ilmu pengetahuan. Maka mereka sesat lagi 

menyesatkan.”  

 

Sidang Jumaat yang dirahmati Allah Subhanahu wa Ta'ala, 

Amat mendukacitakan kerana sejak akhir-akhir ini kecenderungan 

menghina ulama makin ketara. Kita tidak nafikan ulama adalah manusia 

biasa yang juga terdedah kepada kesilapan. Namun tidak sepatutnya, 

sedikit kesilapan kecil diperbesarkan sehingga mengabaikan sumbangan 

dan jasa lalu membawa kepada penghinaan. Situasi ini amat 

membimbangkan dalam masyarakat Islam di Malaysia. Agama 

dipermainkan dan ulama dihina kerana mempunyai pandangan yang tidak 

selari dengan selera mereka. Ingatlah! Hanya golongan jahil, fasiq dan 

munafiq sahaja yang tergamak menghina para ulama. 

Ketika ulama berdiam diri, mereka digelar dengan syaitan bisu, 

manakala ketika ulama memberi pandangan, mereka menggelar ulama 

sebagai penunggang agama. Dalam situasi yang serba tidak kena, ulama 

yang menyuarakan pandangan dikecam, dan ulama yang berdiam diri 

turut dikecam. Bagaikan lidah tidak bertulang, jari jemari golongan ini 

sama laju dengan lidah untuk menghina ulama di media sosial. 

  

Ingatlah, menghina para ulama adalah antara dosa besar. Imam Ibn 

Hajar al-Haitami Radiallahu Anhu menyenaraikan dosa menghina ulama 

sebagai salah satu daripada 70 dosa besar. Imam Ibnu Mubarak 

Radiallahu Anhu pula berkata, Sesiapa yang merendahkan para ulama, 

maka rugilah akhiratnya. Kesan besar menghina ulama ialah 

menghilangkan keberkatan hidup, menyempitkan rezeki dan 

menyebabkan kegusaran dalam masyarakat. 

 

Kesimpulannya, marilah kita memainkan peranan untuk 

meletakkan para ulama kita di tempat yang sewajarnya kerana mereka 

adalah pewaris para Nabi. Muliakanlah ulama dengan menerima nasihat 

mereka serta hadir ke majlis-majlis ilmu. Jauhilah perbuatan menghina 

para ulama kerana ia akan meruntuhkan agama dan mengundang 

kemurkaan Allah.       

 

 

يْما  اللها مانَ الشَّيطاَنا الرَجا  أعُوذُ بِا

ِينَ قلُۡ هَلۡ يسَۡتَويِ   ِينَ يَعۡلَمُونَ وَ  ٱلََّّ لوُا   ٱلََّّ و 
ُ
رُ أ لََ يَعۡلَمُونَ  إنَِّمَا يَتَذَكَّ

لۡبََٰبِ 
َ
 ٩ٱلۡۡ

 

 

فّيهَّ َ كُمحَبِِ  ِ ع نَِّو إّيََّّ حُء انَّالحع ظّيمّ،َو نْ  القُ لَِّو ل كُمحَفَِّ َاللهَُ َ ك  لله 
َ  ُ َو نّنحكُمَتّلا و ت هُ،َإّنَّهَُهُ َُّالْح كّيمّ،َو تْ ق بَّل َنّنِهّ تَّو الذهّكح نّش َالآيَّ 

الحع ظّيمَ  الله َ َ ُُ ِّ حْ تْ  و ْ سح اَ ه ذ  لَِّ حُ قْ  َ لَُُ ْ قُ الحع لّيمُ َ لََِّ السَّمّيعَُ
نّن ِتّ،َ نّنّين َو المؤُح لّم ِتّ،َو الحمُؤح لّمّين َو الحمُسح َُّالحمُسح و ل كُمح،َو لّس ِئّ

َُّحّيمُ َََ ْ ََُُُِال َالح  ُ ُُوهَُإّنَّهَُهُ ِّ حْ تْ  سح  فِ 

 


